
Қазақстанда бөдене өсіру құс шаруашылығының жаңа, әлі қарқынды 

дами қоймаған бағыты. Бөдененің еті мен жұмыртқасын өндіру көлемі және 
оны тұтыну көлемі жыл санап өсіп келеді. Жаңадан бөдене өсіру фермалары 
ашылуда, жұмыс істеп тұрған шаруашылықтар кеңеюде.  

Бөдене шаруашылығында маңызды технологиялық процестердің бірі 
жұмыртқаларды инкубациялау болып табылады. Шаруашылықтың сәтті 
дамуы үшін балапандарды шығарудың жоғары нәтижелігіне қол жеткізу 
керек. Бірақ бүгінгі таңда бөдене жұмыртқасының инкубация көрсеткішінің 
жоғарылауы жеткіліксіз. Бөдене жұмыртқаларының инкубациясы 17 тәулікке 
созылады. Бөденелердің эмбриогенез және инкубация процесін биологиялық 
бақылау үшін эмбрионалді дамуы қалай өтіп жатқанын және эмбриондардың 
қай уақытта өлгендерін бақылап, бағалау қажет [1].  

Инкубациялау мақсатында белгілі популяцияға тән бояуы бар 
жұмыртқалар таңдап алынады. Ал пигментсіз жұмыртқаларды бракқа 
шығарады. Жұмыртқа бағытындағы бөденелерді инкубациялау үшін 9-11 
грамдық жұмыртқаларды, ал етті бағыттағы кростар үшін 12-16 грамдық 
жұмыртқаларды таңдап алынды [2].  

Бөдене балапанының шығымына жұмыртқаның сақтау мерзімінің 
әсерін, инкубация барысындағы эмбрионалдық даму ерекшеліктерін зерттеу 
жұмыстары МШӨӨӨТ кафедрасының лабораториясында жүргізілді.  

Бүгінгі таңда өндірісте және лабораториялық жағдайда көбіне 
Жапондық бөдене (Coturnix japonica) өсіріледі [3]. Жапон бөденесі – ауыл 
шаруашылық құстарының ішінде ет және жұмыртқа өндіру мақсатында 
өсірілетін ең кішкентай түрі [4].  

Зерттеу үшін 3 тәжірибелік топ құрастырылды: 4, 7, 14 тәулік сақталған 
жұмыртқаларды инкубаторға салдық. Инкубация барысында биологиялық 
қадағалау жүргізіп, балапан шығымын анықтадық.  

Инкубаторға салу. Лотоктарға жұмыртқаларды доғал жағын жоғары 
қаратып саламыз, ал балапан шығатын кезде лотоктардан шығарып қоямыз.  

Инкубация барысында қолданылған температура эмбрионның дамуымен 
қатар, шыққан балапанның өсіп-жетілуіне де ерекше әсер етеді [5].  
Балапан шығымына жұмыртқаларды сақтау мерзімінің әсері.  

1-кесте – Инкубация нәтижесі 



Көрсеткіштер Тәжірибелік топтар 
I (4 тәулік) II (7 тәулік) III (14 тәулік) 

Салынған жұмыртқа, дана 48 48 48 
Инкубация шығыны, % 21 64,6 87,5 
Соның ішінде, %: 
- ұрықтанбағандар; 
- «қанды шеңбер» 
- ұрығы қатып қалғандар 
- өлімсірегендер 

 
8,4 
2,1 
6,3 
4,2 

 
31,7 
12,7 
12,7 
8,5 

 
50 

16,6 
12,5 
8,4 

Тәуліктік балапан шығымы 79 35,4 12,5    
Инкубациялық жұмыртқаның сақталу мерзімі балапан шығымына 

тікелей әсерін тигізеді. Сақталу мерзімі неғұрлым көбейген сайын, соғұрлым 
балапан шығымы төмендейді. Сонымен қатар, ата-аналық табынның жасы да 
жұмыртқаның ұрықтануына, сәйкесінше балапан шығымына негізгі әсер 
етуші фактор болып табылады.  

Инкубацияның қалдықтарын жарып көру эмбрионның қай уақытта 
өлгенін анықтауға мүмкіндік берді.  

2-кесте – Биологиялық қадағалаудың нәтижесі 
Эмбрионалдық даму 

кезінде өлімге 
ұшыраған ұрықтар 

Сипаттамасы 

 Ұрықтанбаған жұмыртқалар. Жұмыртқалардың 
ұрықтанбауының негізгі себебі: 
- клеткада қораздар мен мекиендердің арақатынасы 
¼-тен көп болса; 
- ата-аналық табын жасы 10 аптадан асып кетсе; 
-инкубациялық жұмыртқаларды сақтау режимі 
сақталмаса, эмбрион дамымай жатып өлімге 
ұшырайды 

 Бірінші биологиялық қадағалау (5-тәулік) 
Эмбрионда қантамырлардың дамуы жақсы 
көрінеді. Бас миының бөліктері жақсы білінеді. 
Қантамырларының диаметрі 7,6-8,9 мм 
аралығында. Эмбрионның осы уақытта өлгені 
«аморфоз» немесе «қан сақинасы» - ерте 
эмбриональды өлім деп аталады. 
Бұл уақытта басы анық көрінеді. Амнион қабаты 
жақсы білінеді, аяқтарының дамуы басталады. 
Аллантоис көлемі үлкейеді. Басы жетіліп барып 
өлімге ұшыраған эмбриондарды «қатып қалғандар» 
категориясына жатқызуға болады. 



 

Екінші биологиялық қадағалау (10 тәулік) 
Ақуыз қабаты әлі де сіңе қоймаған. Қанаттарының 
негізі жақсы көрініп тұр. Қауырсындары дами 
бастаған. Мамықтардың түсі қанықпаған. Көздері 
жабық. Эмбрион сарыуызды қоршап жатыр. 

 
 

Үшінші биологиялық қадағалау (14 тәулік) 
Сұйық белок пен амниотикалық сұйықтықты 
эмбрион толық жұтып алған. Сарыуыз қапшығы 
эмбрионның бел кеңістігіне тартыла бастаған. 
Мөлшермен осы уақытта эмбрион басымен 
жұмыртқаның доғал жағына аунай бастайды. 
Эмбрион көлемі кішірейген. Бөденелердің 
жұмыртқадан шығуы 16 тәуліктен бастап 24 
сағаттан артық уақытқа созылады. 

 Бөдене жұмыртқасын инкубациялау жұмыстары сәтті өтуі үшін 
жұмыртқаның сақталу мерзімі 4 тәуліктен аспағаны жөн. Инкубация 
кезеңінде ұрықтанбаған жұмыртқалар, «қанды сақина», қатып қалған 
эмбрион көрсеткіштерін азайтып, тәуліктік балапан шығымын арттыру үшін:  

- қабылданған температура мен ылғалдылық режимін сақтау;  
- жұмыртқаларды сақтау тәртібін қолдану;  
- ата-аналық табындағы қораздар мен мекиендердің сандық 
арақатынасын норма-дан асырмау керек. 

